
To,  

Bandra Kurla complex, Bandra-East 

Sub.: Newspaper Advertisement confirming completion of dispatch of Annual Report 

Pursuant to Regulations 30 & 47 of the SEBI (Listing Obligations and Disclosure 

advertisements confirming the completion of dispatch of the Annual Report along with the 

Notice of 24th AGM to be held through Video Conferencing (VC)/Other Audio Visual Means 

(OAVM) as published in the Financial Express (All India Edition) and Hima (Khasi Edition) 

on 2nd September, 2025. 

This is for your information and record. 

For Star Cement Limited 
 
 
 
Debabrata Thakurta 
Company Secretary 
(M. No.: F6554) 

Paw ka Tripura kum ka jylla ba wan hakhmat eh
ban ai jingïada ïa ki khynnah

Yn shah kyndang ka BJP na
ka jylla: Yadav

Nang duna ka jingpynrung kyrteng ha
ki skul sorkar ha Punjab

Agartala, Nailur:
Ka jylla Tripura ka la

mih kum ka jylla kaba
hakhmat eh ha ki jingth-
mu ban ïada ïa ki khynnah
ha kylleng ka thaiñ
Shatei-Mihngi, ha kaba ki
lad jingïada ba pura ki la
treikam mynta ha baroh 8
tylli ki distrik jong ka
jylla.

U Myntri Rangbah ka
jylla u Manik Saha u la
pynpaw ïa ka jingkiew
kaba khraw ha ka rukom
ïada ïa ki khynnah ha ka
jylla haba kren ha ka One-
Day North Eastern
Regional Convention on
Child Rights at Prajna
Bhavan. 

Ka jylla ka pynïaid
mynta ïa 44 tylli ki jaka
sumar khynnah kiba ai
jaka sah bad jingkyrshan
haduh 950 ngut ki khyn-
nah, ryngkat bad ki jingtei
ba kyrpang na ka bynta ka
hok jong ki khynnah kiba
kynthup ïa man la ka dis-
trik.

"Naduh u snem 2022
haduh u snem 2025,
kumba 28 ngut ki khyn-
nah ha Tripura ki la shem
ïa ki ïing kiba don jingieit
lyngba ka jingting khun
katkum ka aiñ. Baroh 8
tylli ki distrik mynta ki
don ïa ki Special Juvenile
Police Units ban pyntikna
ha ka ban ai jingïada ïa ki
khynnah," la pynbna u
Saha ha ka jingïalang.

Ka jingïada ïa ki khyn-
nah jong ka jylla ka ïaid
shabar jong ka jingsumar
ha ki jaka sumar. Palat
4,200 ngut ki khynnah ki
ïoh jingkyrshan lyngba ki
prokram ai jingkyrshan,
katba ki jingshakri hadien
ka jingsumar ki la ïarap da
kaba jop ïa 14 ngut ki
samla rangbah ban pynïa-
soh biang bad ka imlang-
sahlang hadien ba ki la
mih na ki jaka sumar
khynnah. Ki Board bishar
jong ki khynnah bad ki
komiti ba peit ïa ki khyn-
nah ki pynneh ïa ka
jingtreikam kaba thymmai
ha kylleng ki distrik.

U Saha u la pynksan ïa
ka jingkitkhlieh lang kaba
donkam na ka bynta ban
ïada ïa ki khynnah ha ka
rukom kaba paka. "Ki
khynnah kim dei ki rang-
bah kiba dang rit rta; ki
dei ki briew ha la ka jong
ka jong ka hok. Ban ïada
ïa ki ka long ban ïada ïa ka
lawei jong ka jaitbynriew
jong ngi. Lada ngi iehnoh
ïa ki khynnah, ngi iehnoh
ïa ka nongrim hi jong ka
imlang-sahlang jong ngi,"
u la pynpaw.

Ka sorkar ka la buh
hakhmat eh ïa ka jingbam
bad ka jingai jingsumar ïa

ki khynnah. 
Ki jinglum jingtip

jong u bnai Naitung, 2025
ki pyni ba kumba 229,000
ngut ki khynnah ki la ïoh
jingmyntoi na ki skhim
Poshan Abhiyan, kiba
pynleit jingmut ha ka jing-
bam kaba biang, ka jing-
peit bniah ïa ka jingroi,
bad ka jingïada na ka jing-
duna bam.

U Myntri Rangbah u
la ban jur ba ka jingïada ïa
ka hok jong ki khynnah
kam lah ban sah tang ha ki
jingpyrshang jong ka
sorkar, kaba donkam ïa ka
jingïashim bynta kaba
radbah na ki longïing, ki
shnong ki thaw, bad ka
imlang-sahlang kaba
kham heh ban thaw ïa ka
jingtreikam kaba neh.

Pyrshah ka Mizoram ïa ka jingker khappud

Patna, Nailur:
U President ka seng

Samajwadi Party (SP) uba
dei ruh u Myntri Rangbah
barim ka Uttar Pradesh u
Akhilesh Prasad Yadav u
la pynskhem ba ka
Bharatiya Janata Party
(BJP) kan sa shah weng
noh na ka bor ha Bihar ha
ka ilekshon sha ka ïing
dorbar thawaiñ ka jylla ka
ban wan.

Haba kren sha ki lad
pathai khubor mar ïa poi
ha kad liengsuin ha Patna,
u Akhilesh u la ïathuh ba
u don ha Bihar ban ïashim
bynta ha ka Voter Adhikar
Yatra kaba dang ïaid
shakhmat, ka jingïalap
kaba thmu ban ïada ïa ka
hok thep vote jong ki
nongshong shnong. 

U la pynpaw ïa ka
jingkmen ïa ka jingkyn-
thoh paidbah kaba jur
kaba ka Yatra ka la ïoh.

"Baroh arngut u
Rahul Gandhi (Congress)
bad u Tejashwi Prasad
Yadav (RJD) ki la pyn-
paw pyrthei ïa ki jingbym
ïahap ha ka Special
Intensive Revision (SIR)
jong ka thup kyrteng
nongthep vote ba la
pynïaid da ka Election
Commission (EC) ha
Bihar.Nga don hangne
ban ai ka jingkyrshan," u
la ong.

Haba kylli halor ka
jinglong jingman jong ka
saiñ pyrthei ha Bihar, u
Akhilesh u la kynthoh,
"Ngi la beh noh ïa ka BJP
na Awadh. Mynta, yn sa
beh noh ïa ka na Magadh
(Bihar)."

U la ther tyngeh ïa ka
Election Commission, da
kaba kynnoh ba ka leh
kum ka "Jugaad Aayog"
ïa ka sorkar BJP. 

"Ki paidbah ka Bihar
kin pynlong la ka jong ka
SIR jong ka Election
Commission", u la ong da
kaba kynnoh ba ka BJP ka

pyrshang ban knieh noh ïa
ki nongshong shnong ïa
ka hok thep vote jong ki
kaba la pynskhem da ka
riti synshar ka ri.

"Ngin ïada ïa ka Riti
Synshar ha kano kano ka
rukom. Ka Voter Adhikar
Yatra ka dei ka jingïakhih
ban ïada ïa ka hok tynrai
ban thep vote. Ym don
mano mano ba lah ban
nud ban shim noh ïa
kane", u la pynskhem da
kaba bynrap ba ki paidbah
kin pynpoi ïa ka khubor
kaba tyngeh sha ka BJP
ha ka ilekshon.

U Akhilesh u la pyn-
paw ruh ïa ka jingeh jong
ka jingwan buhai shnong
na Bihar, da kaba kynnoh
ïa ka jingbym don ki lad
kamai ha ka thaiñ. 

U la ïaroh ïa u
nongïalam ka RJD u
Tejashwi Yadav uba la lah
ban pynmih kam ha ka
por ba u long kum u
Myntri Rangbah ka jylla
ha ka sorkar Grand
Alliance bad u la pynpaw
ka jingkyrmen ba u
Tejashwi un ïarap ban teh
lakam ïa ka jingwan buhai
shnong lada dang ailad. 

Haba kynthoh pyrshah
ïa ka BJP, u Akhilesh u la
batai ïa ka kum ka seng
kaba pyndonkam bakla ïa
ki seng ba la ïatreilang
jong ka tang ban bret noh
ïa ki ynda la pyndep ïa ki
thong jong ka.

Haba la kylli halor ka
jingkren beiñ kaba la kyn-
noh ba la pyndonkam pyr-
shah ïa u Myntri
Rangbahduh ka ri ha ka
por ba pynlong ïa ka Voter
Adhikar Yatra ha
Darbhanga, u Akhilesh u
la pynkynriah noh sha u
Myntri Rangbah ka Uttar
Pradesh, u Yogi
Adityanath. 

"Phi la ïohsngew ne
em ïa u Yogi Adityanath ?
Ka ktien aïu kaba u pyn-
donkam?" u la jubab.

Aizawl, Nailur:
U K. Sapdanga uba dei u Myntri

ka tnat ki kam pohïing ha ka jylla
Mizoram u la pynpaw biang ba ka
sorkar jylla ka pyrshah ïa ka jingth-
mu jong ka sorkar pdeng ban ker
kynroh ïa ka bynta jong ka Mizoram
ha khappud Indo-Myanmar.

Haba kren ha ka ïingdorbar ka
jylla, u Sapdanga u la ong ba katba
ka jingker ïa u pud u sam jong ka pyrthei ka hap hapoh ka jingpeit jong ka sorkar
pdeng, ka sorkar pdeng  ka ïatreilang bad ki shipai Assam Rifles bad bishar bniah ïa
kane ka kam.

U la bynrap ba ka sorkar Mizoram, kum ka trai jaka, ka la pynpaw ïa ka
jingsngewkhia jong ka hynrei ka kyrshan ruh ïa ki jingthmu ba kham jylliew jong ka
sorkar pdeng ha kaba ïadei bad ka jingpynïaid ïa ki khappud.

U myntri u la kdew ïa ka rai jong ka ïingdorbar kaba la mynjur ha ka 28 tarik u
Rymphang,2024, kaba pyrshah ïa baroh ar tylli ki jingthmu ban ker kynroh bad ka
jingpynduh noh ïa ka Free Movement Regime (FMR) bad ka Myanmar.

Ka Mizoram ka ïasam ïa u pud u sam uba jrong 510 kilomitar bad ka jylla Chin
jong ka Myanmar, bad ki jaitbynriew Mizo ki ïasam ïa ka jingïadei kaba khlaiñ bha
bad ki Chin. Mynta, palat 29,000 ngut ki phetwir na ka jylla Chin, kiba la shah
pynkynriah jaka hadien ka jingkhihwin jong ki shipai ha Myanmar ha u bnai
Rymphang, 2021, ki shong rieh tngen ha Mizoram.

Dimapur, Nailur:
U Labour

Commissioner jong ka
Nagaland u S.L. Wati Aier
u la pynshai ha kine ki
khyndiat sngi ba la leit,
wat hapdeng ki kyntien
kiba don ha ka Section 20
jong ka Nagaland Shops
& Establishments Act,
1982, ym don kano kano
ka aiñ kaba la don lypa ha
ka jylla mynta kaba khang
ïa ki kynthei ban trei ha ka
por miet.

U Aier u la pynmih ïa
ka jingpynshai kaba ïadei
kyrpang bad ka kyndon
20 jong ka aiñ jong ki
dukan bad ki jaka treikam
jong ka Nagaland, 1986 -
Ka jingai kam ïa ki kyn-
thei ha ka por miet. U la
pynpaw ba ki nongpyn-
treikam ki lah ban thung
ïa ki kynthei na ka bynta
ka kam hadien ka por 7
baje janmiet lane shwa ka
por 6 baje mynstep, tang-
ba ki don ki lad jingïada
kiba biang.

U la ban jur ba kum
kane ka jingtrei ka dei ban
jia tang da ka jingmynjur
mon sngewbha bad
jingthoh jong ka nongtrei
kynthei kaba ïadei.Halor
ka jingshngaiñ, ka Aier ka
la bthah ïa ki nongpyn-
treikam ban pynthikna ïa
ka jingkit jingbah kaba
biang, ka jingshai, bad ka
jingshngaiñ ban ïada ïa ki
kynthei ha ka por ba leit
jingleit bad ha ka jaka
trei.

U la pynkynmaw ruh
ïa ki nongpyntreikam ba
ki dei ban kohnguh pura
ïa baroh ki kyndon kiba
ïadei bad ka por trei, ka
jingtrei palat por, ka por
shongthait, bad ki shuti
man ka taïew kumba la
bthah da ka aiñ bad kiwei
kiwei ki aiñ kiba treikam.

U Aier u la pynthikna
ba kane ka jingpynbna,
kaba la pynmih da ka
jingmynjur jong ka bor ba
dei peit, ka treikam mar-
dor.

Ym don kyndon ban khang ïa  ki
kynthei ban leit trei miet: Aier

Chandigarh, Nailur:
Ki skul sorkar ha

Punjab ki la ïoh ïa ka
jinghiar kaba sngewkhia
ha ka jingpynrung
kyrteng, ha kaba palat 1.5
lak ngut ki khynnah skul
ki la duna ha ka thup
kyrteng mynta u snem
haba ïanujor bad ka
Session ba la dep, katkum
ka kaiphod wad bniah
jong ka tnad pule puthi
jong ka sorkar pdeng na
ka bynta u snem 2024-25.

Ka kaiphod ka pyn-
paw ba ka jingpynrung
kyrteng baroh ha kylleng
ki skul ba la pynïaid da ka
sorkar ka la hiar na ka
28.23 lak ha u snem 2023-
24 sha ka 26.69 lak ha ka
por pule 2024-25, kaba la
buh jingkylli halor ki
jingeh ba ka pule puthi
paidbah ka ïakynduh wat
hapdeng ki jingpynkylla
kiba dang ïaid shakhmat.

Ka jinghiar kaba jur
bha ka long ha ki kyrdan
pule rit, ha kaba tang ki
klas rit (1 haduh 8) ki la
ïohi ïa ka jinghiar kaba
1,06,742 ngut ki khynnah
skul. 

Ki klas Secondary (9
bad 10) ki la hiar bha da
kaba duna 6,725 ngut ki
khynnah haba ïanujor bad
u snem ba la dep.

Nalor ka jingpynrung
kyrteng, ka kaiphod jong

ka UDISE ka la pynshai
halor ki jingduna ha ki
jingtei ruh kumjuh. Ka
Punjab ka don haduh
19,081 tylli ki skul sorkar
na ka bynta ki khynnah
kynthei bad ka jingpule
lang, hynrei 300 tylli na
kine ki dang don ki
paiñkhana kiba treikam na
ka bynta ki khynnah kyn-
thei.

Na ki 19,243 tylli ki
skul sorkar baroh, 14 tylli
ki dang duna ka bording,
katba tang 19,235 tylli ki
don ïa ka umdih kaba
treikam.

Kawei pat ka bynta
kaba ngi sngewkhia ka
long ka jingdon jong ki
skul kiba don tang uwei u
nonghikai. Na ki 27,281
tylli ki skul ha ka jylla,
2,431 tylli la pynïaid tang
da uwei u nonghikai, kaba
pynïaid ïa ka jingpynrung
kyrteng ïa ki khynnah skul
kiba don 76,942 ngut.

Ki nonghikai ki la
pynpaw ïa ka
jingsngewkhia bunsien
bad ki la maham ba kum
kine ki jinglong ki ktah
beit ïa ka jinglong jing-
man jong ka jingpule bad
ka jingïadei hapdeng ki
nonghikai bad ki khynnah
skul, ryngkat bad ka jing-
pynkhia palat ia u
nonghikai, uba pynïaid
marwei ïa ki kam pule bad

ki kam bym ïadei bad ka
jingpule.

Hynrei, ki don katto
katne ki jaka kiba shai. Ka
Punjab ka dang bteng ban
buh jingthoh ïa kawei na
ki jaka ba duna tam ki
khynnah kiba pep skul ha
ka ri, da kaba don tang
2.5% ha ka kyrdan ba
nyngkong bad 2.7% ha ka
kyrdan ba shalor. Ka jing-
wad bniah ka la lap ruh ba
95.6% na ki skul sorkar ki
don ïa ki kor ki bor kiba
treikam, kaba long ka
sienjam kaba shakhmat
ban pyndap ïa ka jingbym
ïahap ha ka Digital.

Haba kynthoh halor
katei ka kaiphod, ka
Secretary jong ka tnad
pule puthi ha ki skul ka
Anindita Mitra ka la ong
ba ki jingtip ki pyni ïa ka
jinglong jingman jong u
snem ba la dep.

"Naduh u bnai
Kyllalyngkot, 2025, ngi la
dep ban pynjur ïa ka jing-
pynrung kyrteng bad bud-
dien ïa uwei pa uwei u
khynnah skul uba mih na
ki skul sorkar ban
sngewthuh ïa ki daw. Ki
lah ban dang don katto
katne kiba sahkut, hynrei
ngi dang pynbeit ïa kine ki
jingduna bad ki jingmih
kin pynpaw bha ha ka
jingwad bniah kaba hadi-
en," ka la pynthikna.

JINGPYNBNA SHA KI DKHOT - ANNUAL GENERAL MEETING BA 24, BOOK CLOSURE BAD E-VOTING
Kane ka long ka jingpynbna ba ka jingialang bah ba shisien shi snem kaba 24 (24th Annual General
Meeting) jong ki dkhot jong ka Kompani kan long ha ka Sngi Ba ar, 23 tarik u Nailur, 2025 ha ka
por 11:30 P.M. (1ST) lyngba ka video Conferencing ("VC")/ kiwei kiwei ki lad (Other Audio Visual
Means"OAVM") ban pyniaid ia ka kam kumba la kdew ha ka Jingpynbna jong ka 08 tarik u Nailar,
2025.
Ia ka Jingpynbna ba khot ia ka AGM ryngkat bad ka Annual Report jong ka Kompani la phah lyngba
ki kor electronic ha ka 1 tarik u Nailur, 2025 sha baroh ki dkhot kiba la register ia ki e-mail address
jong ki ha u Registrar jong ka Kompeni bad Share Transfer Agent/Depository Participant(s) jong ka
Kompeni, kum ka jingpynbud ia ki shithi ba la pynmih ka Ministry of Corporate Affairs ("MCA") bad
Securities Exchange Board of India (‘SEBI’). Nalor kata, katkum ka kyndon 36(l)(b) jong ka SEBI
(Listing Obligations & Disclosrue Requirements), Regulations 2015, ka Kompani ka phah ruh ïa ka
shithi sha ki nongthied ia ki share, kiba ki email-id jong ki kim shym la pynrung kyrteng bad u
Registrar jong ka Kompeni bad Share Transfer Agent/Depository Participant(s) jong ka Kompeni, ha
kaba la ai ia ka weblink jong ka kompeni ban ioh ia ka Annual Report 2024-25. Ka kopi jong ka
Jingpynbna kaba 24 jong ka Jingialang Bah ba Man u Snem (Annual general Meeting) bad ka
Kaiphod ba Man u snem (Annual Report) na ka bynta u snem mang tyngka 2024-25 lah ban ioh &
lah ban download na ka website jong ka Kompani kata, www.starcement.co.in bad kumjuh ruh na ka
website jong ki Stock Exchange ha kaba la buh kyrteng ia ki Equity Shares jong ka Kompani kata,
www.nseindia.com bad www.bseindia.com. Ia ki jingdonkam ban phah ia ka kopi met jong ka jing-
pynbna bad ki kaiphod ba man la u snem na ka bynta u snem mang tyngka 2024-25 sha ki dkhot la
pyllait katkum ki shithi jong ka MCA bad SEBI.
Kum ka jingpynbud ia ka Section 91 jong ka Companies Act, 2013 ba la pule ryngkat bad ka Rule 10
jong ki Company (Management and Administration) Rules, 2014, ka Register jong ki dkhot bad Share
Transfer Book jong ka Company kin khang naduh ka Sngi Balang, 17 tarik u Nailur, 2025 haduh
ka Sngi Ba-ar, 23 tarik Nailur, 2025 (kaba kynthup lang ia kitei ki sngi ruh). 
La pynbiang ia ki dkhot ban wan sha ka AGM lyngba ka kor electronic ba la pynbiang da ka National
Securities Depository Limited (NSDL). Ki dkhot ki lah ban rung sha ka rynsan ban iashimbynta ha ka
AGM lyngba u VC/OAVM ha http://www.evoting.nsdl.com hapoh ka login jong ki Shareholders/mem-
ber da kaba pyndonkam ia ki jingpynshisha e-voting. Ka link na ka bynta u VC/OAVM kan don ha ka
login jong ki nongshim bynta/ki dkhot ha kaba yn pyni ia ka EVEN jong ka Kompani.
La pyntip sha ki dkhot jong ka Kompani ba katkum ka kyndon 108 jong ka Compenies Act, 2013 ba
la pule ryngkat bad Kyndon 20 jong ka Companies (Management and Administration) Rules 2014,
kumba la pynkylla bad ka kyndon 44 jong ka SEBI (Listing Obligations & Disclosrue Requirements)
Regulations 2015, kumba la pynkylla la pynbiang ia ki dkhot ban thep vote ia baroh ki rai ba la buh
ha ka Notice da kaba pyndonkam ia ka rukom thep vote (e-voting) ba la pynbiang da ka NSDL. Ki
jingbthah ba bniah halor ka e-voting ki long kumba la kdew harum:-
(a) Ka tarik bad ka por ban sdang ia ka e-voting na jngai: Sngi Thohdieng, 19 tarik u Nailur, 2025
ha ka por 9.00 baje mynstep (1ST).
(b) Ka tarik bad ka por ban kut jong ka e-voting na jngai: Sngi Nyngkong, 22 tarik u Nailur, 2025
ha ka por 5.00 p.m. (1ST).
(c) Ka tarik ban pyndep ia ki kam: Sngi Ba-ar, 16 tarik u Nailur, 2025.
(d) Ka hok thep vote jong ki dkhot kan long katkum ka jingbun ki equity shares ba ki bat kat haduh
ka tarik ban pyndep ia ki kam kata Sngi Ba-ar, 16 tarik u Nailur, 2025.
(e) Ym shah ban thep vote na jngai lyngba ka Electronic palat ia ka por 5.00 p.m. ha ka Sngi
Nyngkong, 22 tarik u Nailur, 2025. Ia ka module thep vote na jngai yn pynsangeh noh da ka NSDL
hadien ka tarik bad ka por ba la kdew haneng.
(f) Kito ki Dkhot ki ban don ha ka AGM lyngba ka VC/OAVM bad ki bym shym la thep vote ia ki
Resolution lyngba ka jingthep vote na jngai bad lym kumta kim shah khang ban leh kumta, kin ioh
ban thep vote lyngba ka e-voting ha ka por jong ka AGM.
(g) Ka jingpynbna jong ka Annual General Meeting nalor kiwei pat kiba don ia ki rukom treikam jong
ka e-voting na jngai, ka e-voting ha ka por AGM & ban iashim bynta ha ka AGM lyngba u VC/OAVM
lah ban ioh na ka website jong ka Company ha www.starcement.co.in bad ha ka website jong ka
NSDL ha www.evoting.nsdl.com.
(h) Ki dkhot kiba la thied share hadien ba la phah ia ka Jingpynbna jong ka AGM bad shwa ka tarik
ba la buh ban pyndep kam ki lah ban leit sha ka NSDL/ Kompani ban ioh ia ka User ID bad Password
na ka bynta ban pyndonkam ia ka hok jong ki ban thep vote da ki lad electronic.
(i) U dkhot u lah ban iashim bynta ha ka AGM lyngba u VC/OAVM wat hadien ba u la pyndonkam ia
ka hok ban thep vote lyngba ka remote e-voting hynrei yn nym shah ban thep vote biang,
(j) U briew uba la thoh ia ka kyrteng jong u ha ka Register jong ki dkhot ne ha ka Register of Beneficial
Owners ba la buh ryntih da ki Depositories ha shuwa ka tarik pyndep kam kin ioh ka hok ban ioh ia
ka lad ban thep vote na jngai ne ka jingthep vote ha ka por jong ka AGM.
Ki dkhot kiba bat ia ki share ha ka dur ba shisha, kiba ki e-mail jong ki kim shym la rejistar ha ka
Kompani, ki lah ban rejistar ia ka e-mail jong ki da kaba phah ia ka kopi ba la scan jong ka shithi
jingkyrpad ba la soi da kaba kdew ia ka kyrteng jong ki, u nombar folio, ka jingbun ki share ba ki bat
bad ka jaka sah ba pura, ka kopi ba la pynshisha hi dalade jong ka PAN ryngkat ka kot ba la pyn-
shisha dalade jong kino kino ki kot ki sla (kum ka Aadhar Card/Driving License/Voter ID
Card/Passport/ Bill Bording ba dang shen / ki jingtip ba bniah jong ka Telephone/mobile bill/Bank
Passbook ba dang shen) sha ka Kompani ha investors@starcement.co.in lane sha ka RTA, kata ka
Maheshwari Datamatics Private Limited ha compliance@mdpldcorporate.com. Nalor kata, ki dkhot ki
lah ban pyndonkam da ka "E-communication registration form" kaba don ha ka website jong ka
Company www.starcement.co.in hapoh ka bynta jong ki nongbei tyngka. Ki dkhot kiba bat ia ki share
ha ka phorm demat ki lah ban pynrung kyrteng/pynthymmai ia ka e-mail jong ki bad ki Depository
Participants jong ki. 
Ka Company ka la thung ïa u M/s MKB & Associates, Practising Company Secretaries (Firm
Registration No.- P2010WB042700) kum u Scrutinizer ban bishar bniah ïa ka rukom thep vote e-
voting ha ka rukom kaba hok bad kaba shai. Lada don kino kino ki jingkylli phi lah ban peit ia ki jingkyl-
li ba ju kylli (FAQs) na ka bynta ki nongbat share bad ka kot jinghikai e-voting na ka bynta ki nong-
bat share kaba don ha ka bynta download na www.evoting.nsdl.com lane phone ha u no. + 022 -
4886 7000 lane phah ia ka jingkyrpad sha ka Ms. Pallavi Mhatre, Senior Manager, NSDL, 301,3rd
Floor, Naman Chambers, G Block, Plot No- C-32, Bandra Kurla Complex, Bandra East, Mumbai-
400051; Ka email: evoting.nsdl.com

La kynmaw burom ïa ka lyngkhuh
mynstep da ka jingïakop rwai, bud sa ka jingpyllait ïa ka 'Coffee Table Book' bad
ka jingplie ïa ka 'P.A. Sangma Photo Gallery'.

Ka jingïalang kaba pura ka la sdang ha ka por 1 baje mynsngi ha ryngkat ka jin-
grwai 'Oh Ang Aman Asong', ka jingrwai ba la thaw da u Beston Momin bad ba la
thaw thymmai da ka kynhun tem ba pawnam ka 'Nokpante'. Ïa kane ka jingrwai la
shim kum ka 'Anthem' da ka NPP ha Ri-lum Garo.

Ka kurim jong u P.A. Sangma (Bam Kwai ha Dwar U Blei), ka Soradini K.
Sangma ka la leh burom da kaba buh ïa ki syntiew, ha kaba la ïasnohkti lang da
kiwei pat ki 'riewpawkhmat ba kynthup ïa u khlieh ka NPP bad Myntri Rangbah ka
Jylla, u Conrad K. Sangma.

Ïa ka jingkren pdiang burom la kren da u Myntri ka Sorkar Jylla, u Marcuise N.
Marak.

Ha kane ka jingïalang, la pynkup burom ïa palat 300 ngut ki dkhot bathymmai
na ki seng saiñ pyrthei bapher-bapher kiba dang shu pynïasoh shen sha ka NPP.

Kum ka jingithuh ïa ki 'riew don sap ha ki kam ïalehkai, la pynkup burom ïa
katto-katne ngut ki nongïalehkai na East Garo Hills da ka khusnam P.A. Sangma
Achievers' Award'. Ban pynpaw shuh-shuh ïa ka jingsngewnguh haba ïadei bad ka
jingnoh synñiang bad ka jingkynmaw burom ïa une u nongïalam ba la khlad noh,
la pynkup burom kyrpang ruh ïa ka kurim jong u, ka Soradini K. Sangma.

Kiwei-kiwei kiba la shah pynkup burom ki kynthup ïa Sonelal Kol, N.K. Gauri
bad Breston Momin. Ki la long ki paralok ba ïajan bha bad u P.A. Sangma bad ki
la long ki nongïarap ban pynwandur ha ka ban thaw ïa ka seng.

Haba ai jingkren ha ka jingïalang, u Thangwang Wangham, State President ka
NPP-Arunachal Pradesh, u la pynkynmaw ïa ka jingïajan jong u bad u Sangma, ha
kaba u la kdew ïa u kum u nongïalam ba shisha jong ka Thaiñ Shatei Lam Mihngi.
U la kyntu ïa ka jingïalang ban pynkhlaiñ ïa ka NPP bad ban rah shakhmat ïa ka
jingthmu jong ka.

Kumjuh, u MP ka Rajya Sabha, u Dr. W.R. Kharlukhi u la ïathuh ïa ki jingshem
jong u haba u la trei ryngkat bad u Sangma bad u la pynpaw ïa ka jingsngewkhia
kaba jur jong u (Sangma) na ka bynta ka bha ka miat jong ki briew bad ki bor
pahara kiba la ïeng ha syndah jong u.

U Symbud Myntri Rangbah ka Jylla, u Bah Sniawbhalang Dhar, u la pynpaw ïa
ka jingsngewsih namarba um shym la ïoh lad ban ïatreilang markhmat bad u
Sangma hynrei u la kubur ïa ka jingïohi jngai jong u, ki jingmut jingpyrkhat, bad
ka pateng jong u, kiba u la ong ba ki ïai bteng ban saiñdur ïa ka lawei jong ka
Meghalaya.

U Lamphang ka Ïingdorbar Thawaiñ ka Jylla, u Thomas A. Sangma, u la ban jur
ba ïa ka jinglong nongïalam jong u Sangma, u la batai da ka jingaiti jong u na ka
bynta ka bha ka miat jong ki 'riewlum, ki trai-ri trai-muluk, bad ki jaidbynriew ba
shah iehnoh beiñ, da kaba bynrap ba ki jingnoh synñiang jong u ki ïaid jngai shabar
jong ka Ri-lum Garo sha ka Thaiñ Shatei Lam Mihngi baroh kawei.

U National Working President ka NPP, u James K. Sangma, u la pynpaw ka
jingsngewnguh ïa ki nongïalam na ki bynta bapher-bapher jong ka Thaiñ Shatei
Lam Mihngi kiba la wan ban ïashim bynta ha kane ka sngi, ha kaba u la ñiew ïa ka
jingwan jong ki kum ka jingburom kaba biang eh ïa une u nongïalam ba la khlad
noh.

Na ka liang u National President ka NPP uba long ruh u Myntri Rangbah ka
Jylla, u Conrad K. Sangma u la ïasam ïa ki jingkynmaw shimet haba u la synran
lang ïa la u kpa ban pynwandur ïa ka seng ha Manipur. U la ïathuh kumno, watla
tang arngut ki briew kiba la wan sha ka jingïalang kaba sdang jong ki, ka jingkyr-
men skhem jong u kpa jong u ka la pynkylla ïa kata ka khyllipmat sha ka nongrim
jong ka jingïakhih kaba nangroi.

Haba batai ïa u P.A. Sangma kum u briew u bym khih ha ki jingeh bad uba dap
da kiei-kiei kiba manbha, u Conrad u la pynpaw ba dei lyngba ka jingïalam jong u
kpa jong u ba ka NPP ka la kiew haduh ka kyrdan kaba mynta. U la kdew da ka
jingsngew sarong ba ki paidbah ka Thaiñ Shatei Lam Mihngi ki la pdiang ïa u P.A.
Sangma bad ka seng jong u, da kaba pynlong ïa ka kum ka kam kaba don burom ïa
ki paidbah ka Ri-lum Garo.

Haba pynkut ïa ka jingkren jong u, u Conrad u la pyrkhat ïa ka jingmut jong ka
kyrteng u kpa jong u, u 'Purno', kaba mut "ba pura," bad u la ong ba u kpa jong u,
u la im shisha ïa ka jingim kaba pura bad kaba don jingmut.

Ha kane ka sngi la plie ruh ïa ka 'P.A. Sangma Museum Arena' ha Williamnagar. 

BA BTENG NA SLA 1

tabrezharoon
Highlight

tabrezharoon
Highlight

tabrezharoon
Highlight

tabrezharoon
Highlight

tabrezharoon
Highlight


	SCL - Newspaper Publication Post Despatch
	FE_Kolkata-SEPTEMBER-02--2025-page-11
	U Nongsain Hima_Meghalaya_02-09-2025_page 3 (2)

		2025-09-02T16:21:17+0530
	DEBABRATA THAKURTA




